
ᓄᓇᕕᐅᑉ ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ 
ᑲᑎᒪᔨᖏᑦ ᖃᐅᔨᓴᕐᓂᒧᑦ ᐱᕙᓪᓕᐊᓂᖓ

ᒪᓕᒐᖅ  2ᒪᓕᒐᖅ  2

ᑖᓐᓇ ᒪᓕᒐᖅ ᑐᑭᓯᓇᕐᑎᓯᔪᖅ ᓄᓇᕕᐅᑉ ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ 
ᑲᑎᒪᔨᖏᑦᑕ (NMRIRB) ᖃᐅᔨᓴᕐᓂᒧᑦ ᐱᕙᓪᓕᐊᑎᑦᓯᓂᖓᓂᒃ. ᖃᐅᔨᓴᕐᓂᖅ 
ᐱᓇᓱᐊᕐᑕᐅᓲᖅ ᑐᑭᑖᕋᓱᐊᕐᓱᑎᒃ ᐱᓇᓱᐊᕐᑕᐅᔪᑦᓭᑦ ᐊᖏᕐᑕᐅᒍᓐᓇᒪᖔᑕ, 
ᓇᓗᓀᕐᓯᒐᓱᐊᕐᓱᑎᒃ ᒪᓕᒐᕆᔭᐅᓚᖓᔪᓂᒃ ᐅᕝᕙᓘᓐᓃᑦ ᐃᓘᓐᓇᖓᓂᒃ 
ᖃᐅᔨᓴᕐᓂᖃᕆᐊᖃᓚᖓᒻᒪᖔᑕ



ᑖᑦᓱᒪ ᒪᓕᒐᐅᑉ ᐃᓗᐊᓂ                                                                          ᑖᑦᓱᒪ ᒪᓕᒐᐅᑉ ᐃᓗᐊᓂ                                                                          
ᓱᓇᐅᕚ ᖃᐅᔨᓴᕐᓂᖅ?  1
ᓱᓇᐅᕚ ᐱᓇᓱᐊᕐᑕᐅᔪᑦᓴᖅ?  1
ᓱᓀᑦ ᐱᓇᓱᐊᕐᑕᐅᔪᑦᓭᑦ ᖃᐅᔨᓴᕐᑕᐅᒋᐊᑐᖕᖏᓚᑦ?  2
ᑭᓇᒦᒃ ᖃᐅᔨᓴᕐᕕᖃᕆᐊᖃᕐᖁᖓ ᐱᓇᓱᐊᕐᑕᐅᔪᑦᓴᐅᑦ ᒪᓂᔨᒍᑎᖓᓄᑦ?   3 

ᖃᖔ ᓄᓇᕕᐅᑉ ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᑦ  
ᐁᑦᑐᑕᐅᓲᖑᕙᑦ ᐱᓇᓱᐊᕐᑕᐅᔪᑦᓴᒧᑦ ᒪᓂᔨᒍᑎᓂᒃ?  4

ᓱᓇᓃᒃ ᖃᐅᔨᒪᔭᐅᒋᐊᓕᓐᓂᒃ ᐱᑕᖃᕆᐊᖃᕐᖃᑦ 
NMRIRB-ᒃᑯᑦ ᖃᐅᔨᓴᕐᓂᓴᒧᑦ ᐱᓇᓱᐊᕐᑕᐅᔪᑦᓴᐅᑉ ᒪᓂᔭᐅᒍᑎᖏᓐᓄᑦ?  5

ᓱᓇᓃᒃ ᖃᐅᔨᒪᔭᐅᒋᐊᓕᓐᓂᒃ ᐱᑕᖃᕆᐊᖃᕐᖃᑦ 
NMRIRB-ᒃᑯᑦ ᖃᐅᔨᓴᕐᓂᓴᒧᑦ ᐱᓇᓱᐊᕐᑕᐅᔪᑦᓴᐅᑉ ᒪᓂᔭᐅᒍᑎᖏᓐᓄᑦ?  6

 ᐊᑦᔨᓕᐊᕕᓂᖅ ᐆᒧᖓ:  Linda Amidlak

ᑖᓐᓇ ᐊᓪᓚᓯᒪᔪᖅ ᒪᓕᒐᐅᓚᖓᑎᓪᓗᒍ ᐋᕐᕿᓱᕐᑕᐅᒪᔪᖅ ᐊᒻᒪᓗ ᐃᓄᓕᒫᓄᑦ ᑐᓴᐅᒪᖃᑎᒌᒍᑎᐅᓚᖓᑎᓪᓗᒍ; ᓄᓇᕕᐅᑉ 
ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᑦᑕ ᑎᒥᐅᔫᓂᕐᒥᓄᑦ ᒪᓕᒐᕆᖕᖏᑦᑕᖓ ᐅᕝᕙᓘᓐᓃᑦ ᐱᖁᔭᕆᖕᖏᑕᖓ. 
ᐱᓇᓱᐊᕐᑕᐅᑎᑦᓯᒐᓱᐊᕐᑐᑦ ᐊᒻᒪᓗ ᐊᓯᖏᑦ ᐱᓇᓱᖃᑎᒌᑦ  NMRIRB-ᑯᓐᓅᕆᓚᐅᕋᑎᒃ ᑐᑭᒧᐊᑦᑎᑕᐅᔪᑦ ᕿᒥᕐᕈᓂᐊᕐᑎᓗᒋᑦ 
ᑕᑎᖃᕐᓂᐊᓗᑎᓪᓗ ᐱᑕᖃᕐᑎᑕᐅᒍᑎᓂᒃ ᓄᓇᕕᒻᒥ ᐃᓄᐃᑦ ᓄᓇᑖᕋᓱᐊᕐᓂᒧᑦ ᐊᖏᖃᑎᒌᓐᓂᖏᑦᑕ, NMRIRB ᒪᓕᒑᐱᖏᓐᓂᒃ 
ᐊᒻᒪᓗ ᐱᐅᓯᑦᓴᓕᐊᕆᓯᒪᔭᖏᓐᓂᒃ, ᑖᒃᑯᐊ ᐊᓪᓚᓯᒪᔪᑦ ᐊᖏᖃᑎᒌᒍᑎᐅᑉ ᐱᖁᔭᖏᑦ ᐊᒻᒪᓗ ᒪᓕᒐᕆᔭᐅᑦᓱᑎᒃ 
ᐊᓪᓚᓯᒪᔪᖁᑎᖏᑦ NMRIRB-ᒃᑯᑦ.

ᖃᐅᔨᒪᔭᐅᒋᐊᓕᒃ:  

ᓀᓪᓕᑎᕐᓯᒪᔪᖅ NMRIRB ᐊᒻᒪᓗ ‘ᑲᑎᒪᔩᑦ’ ᐊᑐᕐᑕᐅᖃᑦᑕᑐᑦ ᑕᒪᖏᒃ ᐊᑦᔨᒌᓂᒃ ᑐᑭᓖᒃ ᑕᒃᑲᓂ ᐊᓪᓚᓯᒪᔪᓂ ᐃᒣᑦᑐᒥᒃ ᑐᑭᓖᒃ ᓄᓇᕕᐅᑉ ᑕᕆᐅᖓ 
ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᑦ

ᐊᑦᔨᖑᐊᖅ ᓯᕗᓪᓕᐹᖅ  Felix Willie



ᓱᓇᐅᕚ ᖃᐅᔨᓴᕐᓂᖅ?ᓱᓇᐅᕚ ᖃᐅᔨᓴᕐᓂᖅ?                                                                          

ᐱᓇᓱᐊᕐᑕᐅᒐᓱᑦᑐᓕᒫᑦ ᓄᓇᕕᐅᑉ ᐃᒪᕐᐱᖓᓂ (NMR) ᕿᒥᕐᕈᔭᐅᒋᐊᓖᑦ ᕿᒥᕐᕈᓂᕐᒥᒃ 
ᐱᓇᓱᐊᒐᓕᓐᓄᑦ ᖃᐅᔨᓴᕐᓗᑎᒃ ᖃᓄᐃᑦᑐᓂᒃ ᐱᓇᓱᐊᒐᓐᓇᑎᑦᓯᒍᑎᓂᒃ, ᐱᒍᓐᓇᐅᑎᓂᒃ ᐊᒻᒪᓗ 
ᐊᖏᕈᑎᓂᒃ ᐱᒋᐊᖃᓚᖓᒻᒪᖓᑕ ᐱᓇᓱᐊᕐᑕᐅᒐᓱᐊᕐᑐᖅ ᑲᔪᓯᓚᐅᕐᑎᓇᒍ.

ᐱᓇᓱᐊᕐᑕᐅᔪᑦᓴᖅ ᓄᓇᕕᐅᑉ ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᓐᓅᑕᐅᑉᐸᑦ ᖃᐅᔨᓴᕐᑕᐅᓂᑦᒧᑦ, 
ᑲᑎᒪᔩᑦ ᐅᑯᓂᖓ ᐊᐱᕆᐅᑎᖃᓲᑦ:

	� ᐱᓇᓱᐊᕐᑕᐅᔪᑦᓵᖅ ᐊᖏᔪᒥᒃ ᓱᕐᕃᓂᖃᓚᖓᕙ ᐊᕙᑎᒥᒃ ᐅᕝᕙᓘᓐᓃᑦ ᓄᓇᕕᐅᑉ ᐃᓄᖏᑦᑕ 
ᐆᒪᔪᕐᓂᐊᓂᖓᓂᒃ? 

	� ᑖᓐᓇ ᐱᓇᓱᐊᕐᑕᐅᔪᑦᓴᖅ ᐱᒻᒪᕆᒻᒥᒃ ᓱᕐᕃᓂᖃᓚᖓᕙ ᖃᓄᐃᖕᖏᓯᐊᕐᓂᖏᓐᓄᑦ ᑕᕐᕋᒥᐅᑦ?

	� ᐱᓇᓱᐊᕐᑕᐅᔪᑦᓵᖅ ᐊᖏᔪᒥᒃ ᐃᓲᒪᓘᑎᒋᔭᐅᓚᖓᕙ ᐃᓄᓕᒫᓄᑦ? 

	� ᒪᓂᔭᐅᒪᔫᖅ ᓄᑖᓂᒃ ᐱᐅᒃᑯᑎᓂᒃ ᐊᑐᕐᓂᖃᓚᖓᕙ ᖃᐅᔨᒪᔭᐅᕋᑕᖕᖏᑐᓂᒃ ᓱᕐᕃᒍᓐᓇᓂᖏᑦ?

ᐊᕕᑦᑐᓯᒪᓂᖓᑕ 4-ᒥ ᐊᓪᓚᓯᒪᔪᓂ 7-ᒥ ᓄᓇᕕᒻᒥ ᐃᓄᐃᑦ ᓄᓇᑖᕋᓱᐊᕐᓂᒧᑦ ᐊᖏᖃᑎᒌᓐᓂᖓᓄᑦ 
(NILCA) ᖃᐅᔨᓴᕐᑎᓯᓲᑦ ᐱᓇᓱᐊᕐᑕᐅᔪᑦᓴᒧᑦ ᒪᓂᔭᐅᒍᑎᓂᒃ NMRIRB-ᒃᑯᓂ ᐱᔪᓂᒃ ᑐᑭᑖᕋᓱᐊᕐᓱᑎᒃ 
ᐱᓇᓱᐊᕐᑕᐅᔪᑦᓴᐅᑉ ᒪᓂᔭᐅᒍᑎᖓ ᐊᖏᔪᒥᒃ ᓱᕐᕃᑐᐃᓐᓇᕆᐊᖃᒪᖔᑦ, ᐊᒻᒪᓗ ᖃᐅᔨᓴᕐᑕᐅᒋᐊᖃᕐᖁᖅ 
ᐊᓪᓚᓯᒪᔪᐃᑦ 7, ᐊᕕᑦᑐᓯᒪᔪᑦ 5 ᐅᕝᕙᓘᓐᓃᑦ 6 ᐊᑖᒍᑦ

ᐱᓇᓱᐊᕐᑕᐅᔪᑦᓴᖅ, ᓱᓇᐅᓂᖓᓂᒃ ᐅᖃᕐᑕᐅᓯᒪᖕᖏᑲᓗᐊᕐᓱᓂ NILCA-ᒃᑯᓂ, ᓱᕐᖁᐃᑕᐅᒍᑎᓕᒃ ᓄᓇᕗᒻᒥ 
ᓄᓇᑖᕋᓱᐊᕐᓂᒧᑦ ᐊᖏᖃᑎᒌᓐᓂᖓᓂ ᐱᓇᓱᐊᕐᓂᐅᓂᖓᓂᒃ ᐱᓇᓱᐊᕐᑕᐅᑎᑦᓯᒐᓱᐊᕐᑑᑉ ᒪᓂᔨᒍᑎᖓᓂ 
ᓴᓇᓂᕐᒧᑦ, ᐊᐅᓚᑦᓯᓂᕐᒧᑦ, ᐋᕐᕿᒋᐊᕆᓂᕐᒧᑦ, ᓄᕐᖃᑎᑦᓯᓂᖅ ᐊᑦᑕᓇᕈᓐᓀᑎᑦᓯᓂᕐᒧᑦ, ᐃᐱᕃᓐᓀᓂᖅ, 
ᐅᕝᕙᓘᓐᓃᑦ ᑲᔪᓯᑦᓯᑎᑦᓯᒍᑎᐅᓲᑦ ᐅᕝᕙᓘᓐᓃᑦ ᐊᐅᓚᑦᓯᓂᖅ ᓯᓚᑎᒥ ᐱᓇᓱᑦᑕᐅᑎᑦᓯᒐᓱᐊᕐᑑᑉ 
ᒪᓂᔨᒍᑎᖏᑦ ᐱᓇᓱᐊᓚᖓᓂᕐᒧᑦ ᐅᕝᕙᓘᓐᓃᑦ ᑲᔪᓯᑎᑦᓯᓚᖓᓂᕐᒧᑦ. ᐱᓇᓱᐊᕐᑕᐅᑎᑦᓯᒐᓱᐊᕐᑐᖅ 
ᑭᓇᑐᐃᓐᓇᐅᒍᓐᓇᑐᖅ, ᑲᒻᐸᓂᐅᓗᓂᓘᓐᓃᑦ ᐅᕝᕙᓘᓐᓃᑦ ᑲᕙᒪᒃᑯᓄᑦ ᐱᓇᓱᕝᕕᒋᔭᐅᒍᓐᓇᓱᓂ.

ᓱᓇᐅᕚ ᐱᓇᓱᐊᕐᑕᐅᔪᑦᓴᖅ?                  ᓱᓇᐅᕚ ᐱᓇᓱᐊᕐᑕᐅᔪᑦᓴᖅ?                  

ᓱᓇᐅᓂᖏᑦ ᐱᓇᓱᐊᕐᑕᐅᔪᑦᓭᑦ ᖃᐅᔨᓴᕐᑕᐅᓲᑦ 
ᓄᓇᕕᒻᒥ ᐃᒪᑉᐱᓕᕆᔨᒃᑯᓄᑦ ᐅᑯᐊᖑᕗᑦ:

	� ᐃᒪᕐᐱᒥ ᓴᓇᓂᖅ;
	� ᐃᑯᒪᐅᓕᐅᕐᓂᖅ ᐃᒪᕐᒥ;
	� ᐅᕐᓱᐊᓗᒃ ᐊᒻᒪᓗ ᑲᓴᓖ;
	� ᖃᐅᔨᓴᕐᓂᖅ;
	� ᐳᓚᕋᕐᑎᓯᓂᖅ;
	� ᐅᔭᕋᓐᓂᐊᓂᖅ ᐊᒻᒪᓗ ᐅᔭᕋᑦᓴᔭᓂᒃ 
ᖃᐅᔨᓴᕐᓂᖅ

ᓱᓀᑦ ᐱᓇᓱᐊᕐᑕᐅᔪᑦᓭᑦ ᖃᐅᔨᓴᕐᑕᐅᒋᐊᑐᖕᖏᓚᑦ?ᓱᓀᑦ ᐱᓇᓱᐊᕐᑕᐅᔪᑦᓭᑦ ᖃᐅᔨᓴᕐᑕᐅᒋᐊᑐᖕᖏᓚᑦ?

ᓄᓇᐅᑉ ᐊᑐᕐᑕᐅᓂᖓᓄᑦ ᐱᓇᓱᐊᕐᓃᑦ ᐱᒍᓐᓇᐅᑎᑖᕆᐊᑐᖕᖏᑐᑦ ᐅᕝᕙᓘᓐᓃᑦ 
ᐊᖏᕐᑕᐅᒋᐊᑐᖕᖏᑐᑦ ᑲᕙᒪᖓᓂᑦ ᑲᓇᑕᐅᑉ ᐅᕝᕙᓘᓐᓃᑦ ᓄᓇᑦᓯᐊᑉ ᑲᕙᒪᖓᓂ;

ᓄᓇᐅᑉ ᐊᑐᕐᑕᐅᓂᖓᑕ ᐱᓇᓱᐊᕐᓃᑦ ᐳᕐᑐᓂᓕᓐᓂᒃ B-ᓂᒃ ᐊᑐᕆᐊᓖᑦ ᓄᓇᑦᓯᐊᒥ ᓄᓇᐅᑉ 
ᐊᑐᕐᑕᐅᓂᖓᑕ ᒪᓕᒐᖏᓐᓂ (SOR/77-210 4 ᒫᑦᔨ 1977); 

ᐃᓘᓐᓇᖏᑦ ᓴᓇᓂᐅᒐᔭᕐᑐᑦ, ᐃᖏᕐᕋᑎᑦᓯᓃᑦ ᐊᒻᒪᓗ ᓯᖁᒥᑎᑦᓯᑌᓕᓃᑦ ᐃᓪᓗᔪᐊᓂᒃ 
ᐊᒻᒪᓗ ᐱᒍᑦᔨᒍᑏᑦ ᓄᓇᓕᖕᖑᑎᑕᐅᒪᔪᓂ, ᐅᑯᐊᖑᖕᖏᑐᑦ ᐊᖏᔪᓂᒃ ᐱᐅᓕᐊᓯᒪᓃᑦ 
ᐅᕐᓱᐊᓗᓐᓂᒃ, ᐃᑯᒪᐅᑎᓕᐅᕈᑎᓂᒃ ᐅᕐᓱᐊᓗᓕᓐᓂᒃ, ᐅᕝᕙᓘᓐᓃᑦ ᐃᑯᒪᐅᑎᓕᐅᕈᑏᑦ ᐃᒪᕐᒧᑦ 
ᐊᒻᒪᓗ ᐊᓯᖏᑦ ᑮᓇᐅᔭᓕᐅᕋᓱᐊᕐᓂᒧᑦ ᐱᓇᓱᕝᕖᑦ;

ᐃᓘᓐᓇᑎᒃ ᓯᓂᑦᑕᕖᑦ, ᓯᓂᑦᑕᕕᒋᐊᓪᓓᑦ ᐅᕝᕙᓘᓐᓃᑦ ᐳᓚᕋᕐᑏᑦ ᐃᓪᓗᖁᑎᖏᑦ ᓯᓂᕝᕕᓖᑦ 
ᐊᕙᑎᓂᒃ (20) ᐅᕝᕙᓘᓐᓃᑦ ᓄᓇᓕᐅᑉ ᓯᓚᑖᓃᑦᑐᑦ;

ᐃᒪᐅᑉ ᐊᑐᕐᑕᐅᓂᖏᑦ ᐃᓄᓕᒫᓂᒃ ᑲᑎᒪᑎᑦᓯᒋᐊᑐᖕᖏᑐᑦ ᐊᕕᑦᑐᓯᒪᔪᐃᑦ ᐊᑖᓂᑦᑐᑦ 
13.7.3 NILCA-ᒃᑯᓂ;

ᐅᔭᕋᓐᓂᐊᓂᖅ, ᓄᓇᒥᒃ ᓱᕐᖃᑎᕆᓃᑦ ᐅᕝᕙᓘᓐᓃᑦ ᐅᔭᕋᑦᓴᔭᓂᒃ ᓇᓃᓐᓂᖏᓐᓂᒃ 
ᓇᕝᕚᓂᖅ ᐊᓯᖏᓐᓂᒃ ᐊᑐᕆᐊᖃᓚᖓᑐᐊᕐᐸᑕ ᐳᕐᑐᓂᓕᒻᒥᒃ B-ᒥᒃ ᐱᒍᓐᓇᑎᑦᓯᒍᑎᒥᒃ 
ᐅᖃᕐᑕᐅᔪᒥ ᐊᓪᓚᓯᒪᔪᓂ 2-ᒥ; 

ᐊᓯᖏᓪᓗ ᐱᓇᓱᐊᕐᑕᐅᔪᑦ ᐊᑦᔨᒋᖕᖏᑕᖏᑦ ᐊᒻᒪᓗ ᐱᓇᓱᐊᕐᑕᐅᔪᑦᓭᑦ ᐊᖏᕐᑕᐅᔪᐃᑦ 
NMRIRB-ᒃᑯᓄᑦ ᐊᒻᒪᓗ ᑐᕐᖃᑕᕐᕕᒧᑦ ᑖᒃᑯᓄᖕᖓᓕᖓᔪᓄᑦ.  

ᐱᓇᓱᐊᕐᑕᐅᔪᑦᓭᑦ ᐃᓄᓕᒫᓄᑦ ᐃᓱᒫᓗᒋᔭᐅᖕᖏᑐᑦ ᐊᒻᒪᓗ ᓱᕐᕃᓂᖃᓚᖓᖕᖏᑐᑦ ᐃᓄᓐᓂᒃ 
ᐅᕝᕙᓘᓐᓃᑦ ᐊᕙᑎᒥᒃ ᕈᓇᐅᒐᑎᓪᓗ ᐅᕝᕙᓘᓐᓃᑦ ᓱᕐᕃᓂᕆᓚᖓᔭᖏᑦ ᖃᓄᐃᑦᑑᓚᖓᓂᖏᑦ 
ᖃᐅᔨᒪᔭᐅᔪᑦ, ᖃᐅᔨᓴᕐᑕᐅᒋᐊᑐᖕᖏᑑᑐᐃᓐᓇᕆᐊᓖᑦ. ᐱᓇᓱᐊᕐᑕᐅᔪᑦᓭᑦ ᖃᐅᔨᓴᕐᑕᐅᒋᐊᑐᖕᖏᑐᑦ 
(ᑕᑯᒋᐊᒃᑭᑦ ᐊᕕᑦᑐᓯᒪᔪᓂ 7-1 NILCA-ᒃᑯᓂ):

ᐊᖏᕈᓐᓇᐅᑎᓖᑦ ᑎᒥᐅᔪᑦ

ᐱᓇᓱᐊᕐᑕᐅᑎᑦᓯᔪᖅ ᖃᐅᔨᓴᕐᕕᖃᕆᐊᓖᑦ ᐊᖏᕈᓐᓇᐅᑎᓕᓐᓂᒃ ᑎᒥᐅᔫᔪᓂᒃ ᑲᒪᒋᔭᓕᓐᓂᒃ 
ᐊᖏᕐᑎᐅᓂᕐᒥᒃ ᐱᒍᓐᓇᐅᑎᓕᒻᒥᒃ (ᐊᓪᓚᓯᒪᔪᑦ, ᐱᒍᓐᓇᐅᑏᑦ, ᐱᓇᓱᐊᕈᓐᓇᐅᑏᑦ, ᐊᑦᑕᑐᕐᓃᑦ, 
ᓇᓗᓀᕐᑕᐅᒍᑏᑦ ᐅᕝᕙᓘᓐᓃᑦ ᐊᓯᖏᑦ ᐊᓪᓚᓯᒪᔪᑦ ᐅᖄᓯᒃᑯᑦ ᐊᖏᕈᓐᓇᑐᑦ ᐱᓇᓱᐊᕐᑕᐅᔪᑦᓴᒧᑦ 
ᐃᓚᖓᓄᓪᓘᓃᑦ ᐱᓇᓱᐊᕐᑕᐅᔪᑦᓴᐅᑉ ᑲᔪᓯᒍᑎᑦᓴᖏᓐᓄᑦ) ᐱᓇᓱᐊᕐᑕᐅᔪᑦᓴᒨᓕᖓᔪᓄᑦ 
ᒪᓂᔨᒍᑎᓂᒃ. ᐱᒻᒪᕆᒃ ᖃᐅᔨᒪᔭᐅᒋᐊᓕᒃ ᐱᓇᓱᐊᕐᑕᐅᔪᑦᓴᐅᑉ ᒪᓂᔭᐅᒍᑎᖏᑦ ᐊᑕᐅᓯᐅᖕᖏᑐᒥᒃ 
ᐊᖏᕐᑕᐅᒍᑎᖃᑐᐃᓐᓇᕆᐊᓖᑦ. ᐱᒻᒪᕆᐅᕗᖅ ᐱᔭᕇᕐᓯᒪᑦᓯᐊᑐᓂᒃ ᐊᓪᓚᓯᒪᔪᓂᒃ 
ᐱᒍᓐᓇᐅᑎᖃᕆᐊᖃᕐᓂᖏᓐᓂᒃ, ᐱᒍᓐᓇᐅᑏᑦ ᐁᑦᑑᑎᐅᓲᖑᖕᖏᑐᑦ NMRIRB ᕿᒥᕐᕈᓂᖏᑦ 
ᐱᔭᕇᓚᐅᕐᑎᓇᒋᑦ. 

ᐆᑦᑐᑎᒋᓗᒍ, ᐱᓇᓱᐊᕐᑕᐅᔪᑦᓴᒥᒃ ᒪᓂᔨᒍᑏᑦ ᓴᓇᑎᑦᓯᓂᖃᕐᑎᓯᔪᑦ ᐅᓯᖏᐊᕐᕕᒥᒃ ᐅᑯᓂᖓ 
ᐊᖏᕐᑕᐅᒍᑎᖃᑐᐃᓐᓇᕆᐊᓖᑦ: 

	� ᐱᒍᓐᓇᐅᑎᒥᒃ ᐊᑐᕐᓂᒧᑦ ᓄᓇᒥᒃ ᐊᓯᖏᓐᓂᓘᓐᓃᑦ  ᐊᖏᕐᑕᐅᒍᑎᖃᕆᐊᓖᑦ ᓄᓇᓕᒻᒥ 
ᓄᓇᒥᒃ ᑎᒍᒥᐊᕐᑎᑯᓐᓂ, ᒪᑭᕕᒃ ᑯᐊᐳᕇᓴᒃᑯᓂ ᐊᒻᒪᓗ/ᐅᕝᕙᓘᓐᓃᑦ ᑲᕙᒪᑐᖃᒃᑯᓂ 
ᓄᓇᖃᕐᖄᓯᒪᔪᑦ ᐊᒻᒪᓗ ᑕᕐᕋᒥ ᐊᐅᓚᑦᓯᕕᖓ ᑲᓇᑕᒥ (CIRNAC). 

	� ᐱᒍᓐᓇᑎᑦᓯᒍᑏᑦ ᐅᕝᕙᓘᓐᓃᑦ ᐊᓯᖏᑦ ᐊᖏᕐᑕᐅᒍᑏᑦ ᐃᖃᓗᓕᕆᓂᕐᒧᑦ ᐊᒻᒪᓗ 
ᐃᒪᕐᐱᓕᕆᓂᕐᒧᑦ ᐱᓇᓱᕝᕕᖓᓂᑦ, ᐊᐅᓚᑐᓕᕆᓂᖅ ᑲᓇᑕᒥ ᐊᒻᒪᓗ ᐊᕙᑎᓕᕆᓂᖅ ᑲᓇᑕᒥ.

	� ᐊᓯᖏᑦ ᐊᖏᕐᑕᐅᒍᑏᑦ ᐱᓇᓱᐊᕐᑕᐅᓂᖏᑦ ᖃᓄᐃᑦᑑᓂᖏᑦ ᒪᓕᓪᓗᒋᑦ ᐃᓚᐅᑎᓪᓗᒋᑦ 
ᐱᓇᓱᐊᕐᑕᐅᔪᑦᓴᐅᑉ ᒪᓂᔭᐅᒍᑎᖏᑦ. 

ᑭᓇᒦᒃ ᖃᐅᔨᓴᕐᕕᖃᕆᐊᖃᕐᖁᖓ ᑭᓇᒦᒃ ᖃᐅᔨᓴᕐᕕᖃᕆᐊᖃᕐᖁᖓ 
ᐱᓇᓱᐊᕐᑕᐅᔪᑦᓴᐅᑦ ᒪᓂᔨᒍᑎᖓᓄᑦ?  ᐱᓇᓱᐊᕐᑕᐅᔪᑦᓴᐅᑦ ᒪᓂᔨᒍᑎᖓᓄᑦ?                          

ᐱᓇᓱᐊᕐᑕᐅᑎᑦᓯᒐᓱᐊᕐᑐᑦ ᐊᖏᕐᑎᐅᓂᕐᒥᒃ ᐱᓇᓱᐊᕐᑎᓂᒃ ᖃᐅᔨᒋᐊᕐᕕᖃᖁᔭᐅᕗᑦ. 
ᐱᓇᓱᐊᕐᑕᐅᑎᑦᓯᒐᓱᐊᕐᑐᑦ ᖃᐅᔨᓴᕆᐊᓖᑦ ᓱᓇᓂᒃ ᐊᖏᕐᑕᐅᒍᑎᖃᕆᐊᖃᕐᓂᖏᓐᓂᒃ, 
ᐱᒍᓐᓇᐅᑎᑖᕆᐊᖃᕐᓂᖏᓐᓂᒃ ᐊᒻᒪᓗ ᐱᓇᓱᐊᕈᓐᓇᐅᑎᑖᕆᐊᖃᓂᒥᓐᓂᒃ ᐊᒻᒪᓗ 
ᐊᖏᕐᑎᐅᓂᕐᒥᒃ ᐱᓇᓱᐊᕐᓂᒥᒃ ᑲᒪᒋᔭᓕᓐᓂᒃ ᐊᖏᕈᓐᓇᐅᑎᖃᕐᑎᓯᓚᖓᔪᓂᒃ, ᐱᒍᓐᓇᐅᑎᓂᒃ 
ᐊᒻᒪᓗ ᐱᓇᓱᐊᕈᓐᓇᐅᑎᓂᒃ. 

ᓄᓇᕕᐅᑉ ᑕᕆᐅᖓᓂ ᐸᕐᓀᓂᕐᒧᑦ ᐱᓇᓱᐊᕐᑏᑦ 
(NMRPC) ᑲᒪᒋᔭᓕᒃ ᑐᑭᑖᕆᓂᕐᒥᒃ ᐱᓇᓱᐊᕐᑕᐅᔪᑦᓴᒥᒃ 
ᒪᓂᔨᒍᑎ ᒪᓕᑦᓯᐊᒪᖔᑦ ᓄᓇᐅᑉ ᐊᑐᕐᑕᐅᓂᖓᑕ 
ᐸᕐᓇᓯᒪᐅᑎᖓᓂᒃ ᐊᒻᒪᓗ ᑐᑭᑖᕐᓗᑎᒃ 
ᐱᓇᓱᐊᕐᑕᐅᔪᑦᓴᖅ ᖃᐅᔨᓴᕐᑕᐅᒋᐊᑐᖕᖏᑑᒻᒪᖔᑦ. 
ᑐᑭᓯᓇᕐᑎᓯᔪᑦ ᑖᑦᓱᒧᖕᖓᓕᖓᔪᒧᑦ ᐱᓇᓱᐊᕐᑕᐅᔫᑉ 
ᖃᓄᐃᓕᖓᓂᕆᓕᕐᑕᖓᓄᑦ ᖃᐅᔨᓴᕐᑕᐅᒍᑎᑦ ᐅᖄᔭᐅᔪᑦ 
ᐊᓪᓗᕆᐊᕈᑎᒥ 2-ᒥ ᖃᐅᔨᓴᕐᑕᐅᓂᐅᑉ ᐱᕙᓪᓕᐊᑕᐅᓂᖓᓄᑦ 
(ᑕᑯᒋᐊᕐᓗᒋᑦ ᓄᐃᑕᑎᑦᓯᒍᑎ 1 ᒪᑉᐱᒐᕐᒥ 6-ᒥ ᑕᒃᑲᓂ 
ᒪᓕᒐᕐᒥ)

ᐃᓘᓐᓇᑎᒃ ᐱᓇᓱᐊᕐᑕᐅᔪᑦᓴᒧᑦ ᐱᓇᓱᐊᕐᑕᐅᑎᑦᓯᒐᓱᐊᕐᑐᐃᑦ 
ᐁᑦᑐᐃᒋᐊᓖᑦ ᐱᓇᓱᐊᕋᓱᐊᕐᑕᒥᓂᒃ NMRPC-ᒃᑯᓄᑦ 
ᖃᐅᔨᓴᕐᑕᐅᓂᐊᕐᑎᓗᒋᑦ ᒪᓕᑦᓯᐊᒪᖔᑕ ᓄᓇᐅᑉ 
ᐊᑐᕐᑕᐅᓂᖓᑕ ᐸᕐᓇᓯᒪᐅᑎᖏᓐᓂᒃ ᐊᒻᒪᓗ ᕿᒥᕐᕈᓗᑎᒃ 
ᐱᓇᓱᐊᕐᑕᐅᔪᑦᓴᖅ ᖃᐅᔨᓴᕐᑕᐅᒋᐊᑐᖕᖏᑑᒻᒪᖔᑦ. 

NMRPC ᖃᐅᔨᒋᐊᕐᕕᐅᒍᓐᓇᑐᑦ ᐅᕗᖓ  
info@NMRPC.ca ᐊᒻᒪᓗ ᖃᕆᑕᐅᔭᑎᒍᑦ ᐱᑐᑦᓯᒪᐅᑎᖓ 
ᐅᕙᓂ www.nmrpc.ca

    (ᐊ)  ᖃᐅᔨᑎᑦᓯᓱᑎᒃ ᐱᒍᓐᓇᑎᑦᓯᒍᑎ, ᐱᓇᓱᐊᕈᓐᓇᐅᑎ ᐅᕝᕙᓘᓐᓃᑦ ᐊᖏᕐᑕᐅᒍᑎ 
          ᐱᔭᐅᒋᐊᖃᕐᓂᖓᓂᒃ ᐊᖏᕐᑎᓄᑦ; ᐊᒻᒪᓗ

   (ᐸ)   ᓄᓇᕕᐅᑉ ᑕᕆᐅᖓᓂ ᐸᕐᓀᓂᕐᒧᑦ ᐱᓇᓱᐊᕐᑎᓂᑦ
 

	� ᓄᓇᐅᑉ ᐊᑐᕐᑕᐅᓂᖓᓄᑦ ᐸᕐᓀᓂᕐᒧᑦ ᖃᐅᔨᓴᕐᑕᐅᓂᖓ ᒪᓕᑦᓯᐊᒪᖔᑦ   
           ᐅᕝᕙᓘᓐᓃᑦ ᓈᒻᒪᓈᖕᖏᑑᒻᒪᖔᑦ, ᓱᓕᑦᓯᐊᒪᖔᑦ; ᐊᒻᒪᓗ  

	� ᖃᐅᔨᑎᑦᓯᓂᖅ ᐱᓇᓱᐊᕐᑕᐅᔪᑦᓴᖅ ᖃᐅᔨᓴᕐᑕᐅᒋᐊᖃᕐᓂᖓᓂᒃ  
           ᓇᓗᓀᒃᑯᑕᕐᑕᖏᑦᑕ 7-1 ᐊᑖᒍᑦ ᐅᕝᕙᓘᓐᓃᑦ ᐃᓱᒫᓗᑎᒋᔭᐅᓂᖓᓄᑦ  
           ᐊᖏᓕᕙᓪᓕᐊᓂᖏᑦᑕ ᓱᕐᕋᑕᐅᒍᑏᑦ; ᐊᒻᒪᓗ

   (ᑕ)  ᐱᔭᕇᕐᓯᒪᔪᖅ ᒪᓂᔨᒍᑎ ᐱᓇᓱᐊᕐᑕᐅᔪᑦᓴᒧᑦ ᐱᓇᓱᐊᕐᑕᐅᔪᑦᓴᓕᐅᕐᑎᓯᒐᓱᐊᕐᑐᒧᑦ

ᐱᓇᓱᐊᕐᑕᐅᔪᑦᓴᒧᑦ ᐱᓇᓱᐊᕐᑕᐅᔪᑦᓴᓕᐅᕐᑎᓯᒐᓱᐊᕐᑐᖅ ᐁᑦᑐᐃᒋᐊᓕᒃ ᐱᓇᓱᐊᕐᑕᐅᔪᑦᓴᒧᑦ 
ᑐᑭᓯᓇᕐᑎᓯᒍᑎᒥᒃ ᖃᕆᑕᐅᔭᑎᒍᑦ ᐱᓇᓱᐊᕐᑕᐅᑎᑦᓯᒐᓱᐊᕐᑐᐃᑦ ᐱᒐᓱᐊᕈᑎᑎᒍᑦ ᐅᕗᖓ ᐊᒻᒪᓗ ᐱᔭᕇᕐᐸᑦ, 
NMRIRB ᓄᐃᑦᓯᒐᔭᕐᑐᑦ ᐱᓇᓱᐊᕐᑕᐅᔪᑦᓴᒧᑦ ᒪᓂᔨᒍᑎᒥᒃ NMRIRB ᐊᓪᓚᓯᒪᐅᑎᖓᑕ ᑭᓯᑦᓯᒍᑎᖓᓂᒃ, 
ᐱᒋᐊᕐᓗᑎᒃ ᖃᐅᔨᓴᕐᑕᐅᑎᑦᓯᓂᕐᒧᑦ ᐱᕙᓪᓕᐊᑎᑦᓯᓂᕐᒥᒃ, ᐊᒻᒪᓗ ᓄᐃᑦᓯᒐᔭᕐᓱᑎᒃ ᑐᑭᑖᕈᑎᒥᓂᒃ 45 
ᐅᓪᓗᐃᑦ ᓈᑉᐸᑕ ᐃᒣᓕᖕᖏᑐᐊᕐᐸᑕ:

   (ᐊ)  ᑐᕐᖃᑕᕐᕕᒃ ᐊᖏᕐᑐᕕᓂᐅᑉᐸᑦ ᐅᓪᓗᐃᑦ 45 ᖃᓂᖕᖏᓕᒋᐊᕐᑕᐅᒍᑎᑦᓴᖏᓐᓂᒃ;      
        ᐅᕝᕙᓘᓐᓃᑦ

  (ᐸ)  ᐱᖁᔭᑎᒍᑦ ᐱᑕᖃᕆᐊᖃᖕᑎᑕᐅᔪᖅ ᐊᖏᕐᑎᐅᓂᕐᒥᒃ ᐱᓇᓱᑦᑏᑦ ᑐᑭᑖᕆᐊᓖᑦ \ 
       ᐅᓪᓗᖏᑦ ᐋᕐᕿᑕᐅᒪᔪᓂᒃ. ᑌᒣᒻᒪᑦ, NMRIRB-ᒃᑯᑦ ᐱᔭᕇᒐᔭᕐᑐᑦ ᖃᐅᔨᓴᕐᓂᒥᒃ  
       ᐅᓪᓗᖏᓐᓂᒃ ᐱᔭᕇᒋᐊᖃᕐᓂᖏᑦ ᑲᒪᒋᓗᒋᑦ ᐊᖏᕐᑎᐅᓂᕐᒥᒃ ᐱᓇᓱᒐᓖᑦ  
       ᐱᒍᓐᓇᓯᒍᓐᓇᖁᓪᓗᒋᑦ ᑐᑭᑖᕐᕕᒋᒋᐊᓕᖏᓐᓂᒃ.

ᖃᕆᑕᐅᔭᑎᒍᑦ ᐱᑐᑦᓯᒪᕕᖓᓂ ᐱᓇᓱᐊᕐᑕᐅᑎᑦᓯᒐᓱᐊᕐᑐᒧᑦ ᐱᒐᓱᐊᕈᑎᓄᑦ ᐱᒍᒪᒍᕕᑦ, ᐅᕗᖕᖓᓗᑎᑦ:

https://www.nmrirb.ca/portal/login.aspx 

ᖃᖔ ᓄᓇᕕᐅᑉ ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᖃᖔ ᓄᓇᕕᐅᑉ ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ 
ᑲᑎᒪᔨᖏᑦ ᐁᑦᑐᑕᐅᓲᖑᕙᑦ ᐱᓇᓱᐊᕐᑕᐅᔪᑦᓴᒧᑦ ᑲᑎᒪᔨᖏᑦ ᐁᑦᑐᑕᐅᓲᖑᕙᑦ ᐱᓇᓱᐊᕐᑕᐅᔪᑦᓴᒧᑦ 
ᒪᓂᔨᒍᑎᓂᒃ?ᒪᓂᔨᒍᑎᓂᒃ?                                                                

NMRIRB-ᒃᑯᑦ ᖃᐅᔨᑎᑦᓯᓲᑦ ᐱᓇᓱᐊᕐᑕᐅᔪᑦᓴᒧᑦ ᒪᓂᔨᒍᑎᒥᒃ ᑎᑭᑕᐅᑐᐊᕋᒥᒃ:

ᐊᖏᓚᐅᕋᑎᒃ ᖃᓂᖕᖏᓕᒋᐊᕐᑕᐅᓂᑦᓴᖓᓂᒃ 
ᐅᓪᓗᐃᑦ, NMRIRB-ᒃᑯᑦ ᐊᐱᕐᓱᕆᐊᓖᑦ 
ᖃᓂᖕᖏᓕᒋᐊᕆᒍᓐᓇᒪᖔᑕ ᑐᕐᖃᑕᕐᕕᒧᑦ 
ᐊᓪᓚᓗᑎᒃ. ᐆᑦᑐᑎᒋᓗᒍ, ᖃᓂᖕᖏᓕᒋᐊᕆᓂᑦᓴᒧᑦ 
ᐊᐱᕆᐅᑎᐅᒍᓐᓇᑐᖅ ᐅᓪᓗᑖᕆᐊᓪᓚᖁᓪᓗᒋᑦ 
ᐱᓇᓱᐊᕐᑕᐅᑎᑦᓯᒐᓱᑦᑐᑦ ᐱᑦᓯᐊᓯᒪᖕᖏᓂᖓᓄᑦ 
ᓇᓗᓀᕐᑕᐅᔪᕕᓂᕐᓄᑦ ᖃᐅᔨᓴᕐᑎᓗᒋᑦ ᐱᔭᕇᑦᓯᐊᓯᒪᒻᒪᖔᑦ 
ᖃᐅᔨᓴᕐᑕᐅᓂᖓᑕ ᐱᓇᓱᐊᕐᑕᐅᑎᓪᓗᒍ ᐅᕝᕙᓘᓐᓃᑦ 
ᑐᑭᓯᒪᐅᑎᒥᒃ ᑐᑦᓯᕋᕐᑕᐅᔪᒥᒃ ᐱᓇᓱᐊᖁᓪᓗᒋᑦ ᐃᓚᐅᔪᐃᑦ 
ᑐᑦᓯᕋᐅᑎᖓᓂᒃ

 ᐊᑦᔨᓕᐊᕕᓂᖅ ᐆᒧᖓ: Robbie Ningiuruvik

ᑐᑭᓯᓇᕐᑎᑕᐅᒍᑎᖏᑦᑕ ᖃᓄᐃᑦᑑᓂᖏᑦ ᐊᑦᔨᒌᖕᖏᑑᓚᖓᓂᖏᑦ ᓂᕆᐅᒋᔭᐅᔫᒐᓗᐊᑦ (ᒪᓕᓪᓗᒋᑦ ᓇᓪᓕᐊᓃᓕᕐᓂᖏᑦ 
ᐱᓇᓱᐊᕐᑕᐅᔪᑦᓴᐅᑉ ᐱᕙᓪᓕᐊᔭᐅᓂᖓᑕ, ᐊᖏᓂᖓᑕ, ᖃᓄᐃᓪᓗᐊᓂᖓᑕ, ᐊᑭᖏᑦᑕ, ᐊᒻᒪᓗ ᖃᓄᓪᓗᐊᑎᒌᓚᖓᓂᖓᑕ) 
ᐱᓇᓱᐊᕐᑕᐅᔪᑦᓴᐅᑉ ᒪᓂᔨᒍᑎᖏᑦ ᐁᑦᑐᑎᐅᔪᕕᓃᑦ NMRIRB-ᒃᑯᓄᑦ ᖃᐅᔨᓴᕐᑕᐅᑎᑦᓯᓂᕐᒧᑦ ᐅᑯᓂᖓ ᖃᐅᔨᒪᔭᐅᒋᐊᓕᓐᓂᒃ 
ᐱᑕᖃᕆᐊᓖᑦ: 

ᐊ)	 ᐱᓇᓱᐊᕐᑕᐅᑎᑦᓯᒐᓱᐊᕐᑐᖅ/ᐱᒐᓱᐊᕐᑑᑉ ᑭᓇᐅᓂᖏᓐᓂᒃ;

ᐸ)	 ᐱᓇᓱᐊᕐᑕᐅᒐᓱᐊᕐᑑᑉ ᓱᓇᐅᓂᖓᓂᒃ (ᐱᓇᓱᐊᕐᑕᐅᔪᑦᓴᖅ ᖃᓄᐃᑦᑑᕙ, ᐱᓇᓱᐊᕐᑕᐅᔪᑦᓴᐅᑉ ᐅᓪᓗᖁᑎᖏᓐᓂᒃ);

ᑕ)	 ᐱᓇᓱᐊᕐᑕᐅᔪᑦᓴᐅᑉ ᓱᓂᕆᓚᖓᔭᖏᓐᓂᒃ;

ᑲ)	 ᐃᓄᓕᒫᓂᒃ ᑐᓴᐅᒪᑎᑦᓯᓂᕐᒧᑦ ᖃᓄᐃᓘᓂᕕᓂᐅᔪᑦ, ᐱᓇᓱᐊᕐᓃᑦ ᐊᒻᒪᓗ ᖃᐅᔨᒋᐊᕐᕕᖃᓂᒧᑦ   
       ᐱᓇᓱᐊᕐᓂᕕᓃᑦ ᐊᒻᒪᓗ ᖃᓄᐃᓕᓂᕕᓂᖏᑦ (ᓄᓇᓕᐅᑉ ᐃᓚᐅᓂᖏᑦ); 

ᒐ)	 ᐊᖏᕐᑕᐅᓂᖅ ᐱᑕᖃᕆᐊᓕᒃ (ᐱᒍᓐᓇᑎᑦᓯᒍᑎ, ᐱᓇᓱᐊᕈᓐᓇᐅᑎ, ᐊᖏᕐᑕᐅᒍᑏᑦ);

ᒪ)	 ᐱᓪᓗᑯᒋᐊᑐᖕᖏᑐᑦ ᐱᓇᓱᐊᕐᑕᐅᔪᑦᓭᑦ ᒪᓂᔭᐅᒍᑎᖓᑕ ᖃᓄᐃᑦᑑᓂᖓᓂᒃ ᐊᓪᓚᓯᒪᐅᑏᑦ (ᐃᓄᑦᑎᑐᑦ,  
       ᖃᓪᓗᓈᑎᑐᑦ ᐅᐃᒍᐃᑎᑐᑦ);

ᓇ) 	 ᐱᐅᒃᑯᑏᑦ ᐊᑐᕐᑕᐅᓂᖏᑦ, ᐃᒪᐅᑉ ᐊᑐᕐᑕᐅᓂᖓ, ᒪᕐᓗᑯᐃᑦ;

ᓴ)	 ᖃᐅᔨᒪᔭᐅᒋᐊᓪᓚᕆᐊᓖᑦ ᐱᓇᐊᓱᕐᑕᐅᔪᑦᓴᒧᑦ (ᐊᕙᑎᐅᑉ ᖃᓄᐃᓕᖓᓂᖓᑕ ᐊᓪᓚᓯᒪᐅᑎᖏᑦ,  
       ᓱᕐᕋᑕᐅᕙᓪᓕᐊᓂᖓᑕ);

ᓚ)	 ᓇᓗᓀᕐᑕᐅᓂᖏᑦ ᐊᕙᑎᐅᑉ ᓱᕐᕋᑕᐅᓂᕆᒐᔭᕐᑕᖓᑕ (ᓯᓚᑎᖓᑕ, ᐆᒪᔪᖏᑦ, ᐃᓅᖃᑎᒌᑦ-ᒪᑭᑕᒐᓱᐊᕐᓂᒧᑦ);

ᔭ)	 ᓄᓇᖕᖑᐊᖓ ᐱᓇᓱᐊᕐᑕᐅᔪᑦᓴᐅᑉ (ᓄᓇᓕᖓᓂ ᐊᒻᒪᓗ ᓄᓇᓕᓕᒫᖓᓂ ᓄᐃᑕᑎᓪᓗᒋᑦ)  
       ᖃᕆᑕᐅᔭᑎᒎᕐᑎᓗᒋᑦ. ᖃᕆᑕᐅᔭᕐᒨᔭᕐᑕᐅᒪᔪᑦ ᓄᓇᖕᖑᐊᑦ GIS-ᓚᔭᐅᔪᑦ ᓄᓇᖕᖑᐊᖅ ᓯᓚᕐᔪᐊᒥ  
       ᓄᐃᑕᑎᑦᓯᒍᑎᖏᑦᑎᑐᑦ ᓄᐃᑕᑎᓗᒋᑦ ᐱᐅᒋᔭᐅᓂᕐᐹᖅ. 

ᖃᐅᔨᓴᓕᕈᑎᒃ ᐱᓇᓱᐊᕐᑕᐅᔪᑦᓴᒥᒃ ᒪᓂᔭᐅᒪᒍᑎᒥᒃ ᐊᒻᒪᓗ ᑐᑭᑖᕈᑎᓕᐅᓕᕈᑎᒃ, NMRIRB ᐊᑐᓲᖅ ᐃᓄᐃᑦ 
ᖃᐅᔨᒪᒍᓯᑐᖃᖓᓂᒃ ᐊᒻᒪᓗ ᐃᓕᑕᕆᔭᐅᒍᑎᓕᒻᒥᒃ ᐅᓕᕐᓀᓯᒍᑎᓂᒃ ᐊᑐᕐᓱᑎᒃ. ᑌᒣᒻᒪᑦ, ᐱᓇᓱᐊᕐᑕᐅᑎᑦᓯᒐᓱᐊᕐᑐᖅ ᐅᖃᕆᐊᓕᒃ 
ᐊᓪᓚᑕᐅᒪᒍᑎᖏᓐᓂᒃ ᓄᐊᑕᐅᓯᒪᓂᖏᓐᓂᒃ ᐃᓄᐃᑦ ᖃᐅᔨᒪᒍᓯᑐᖃᖓᑎᒍᑦ ᐅᕝᕙᓘᓐᓃᑦ ᐃᓕᑕᕆᔭᐅᓂᓕᓐᓄᑦ ᐅᓕᕐᓀᓯᒍᑎᓄᑦ 
ᐊᑐᕐᓱᑎᒃ. 

ᐱᓇᓱᐊᕐᑕᐅᑎᑦᓯᒐᓱᐊᕐᑐᑦ ᑐᓂᔨᒋᐊᓖᑦ NMRIRB-ᒃᑯᑦ ᐱᓇᓱᐊᕐᑕᐅᓂᑦᓴᐅᑉ ᒪᓂᔨᒍᑎᖏᑦᑕ ᖃᐅᔨᒪᒋᐊᓕᖏᓐᓂᒃ 
ᐱᒍᓐᓇᓯᑦᓴᑐᐊᕈᑎᒃ ᐱᔭᕇᕐᑕᐅᓂᑦᓴᖓᑕ ᐱᕙᓪᓕᐊᔭᐅᓂᑦᓴᖓᓄᑦ ᑭᖑᕃᒍᓐᓀᓗᑎᒃ NMRIRB-ᒃᑯᑦ. NMRIRB-
ᒃᑯᑦ ᐱᓇᓱᐊᕐᓂᓴᖓ ᑭᖑᕋᕐᑎᑕᐅᒍᓐᓇᑐᖅ ᐱᕙᓪᓕᐊᑎᑦᓯᓂᖓ ᐱᔭᕇᕐᓯᒪᖕᖏᑐᒥᒃ ᐱᓇᓱᐊᕐᑕᐅᔪᑦᓴᒧᑦ ᑐᓂᔨᕕᐅᒍᑎᒃ 
ᑐᑦᓯᕋᑐᐃᓐᓇᕆᐊᓖᑦ ᖃᐅᔨᒪᒋᐊᓕᒻᒥᓂᒃ ᓱᕐᕃᓂᖃᕋᔭᕐᑐᒥᒃ ᖃᐅᔨᓴᕐᑕᐅᓂᕐᒧᑦ ᐱᓇᓱᐊᕐᑕᐅᓂᑦᓴᖓᓂᓄᑦ. 

ᓱᓇᓃᒃ ᖃᐅᔨᒪᔭᐅᒋᐊᓕᓐᓂᒃ ᐱᑕᖃᕆᐊᖃᕐᖃᑦ NMRIRB-ᓱᓇᓃᒃ ᖃᐅᔨᒪᔭᐅᒋᐊᓕᓐᓂᒃ ᐱᑕᖃᕆᐊᖃᕐᖃᑦ NMRIRB-
ᒃᑯᑦ ᖃᐅᔨᓴᕐᓂᓴᒧᑦ ᐱᓇᓱᐊᕐᑕᐅᔪᑦᓴᐅᑉ ᒪᓂᔭᐅᒍᑎᖏᓐᓄᑦ?                                         ᒃᑯᑦ ᖃᐅᔨᓴᕐᓂᓴᒧᑦ ᐱᓇᓱᐊᕐᑕᐅᔪᑦᓴᐅᑉ ᒪᓂᔭᐅᒍᑎᖏᓐᓄᑦ?                                         

ᐃᑲᔪᕐᓯᒍᑎᓂᒃ ᐱᓇᓱᐊᕐᑕᐅᑎᑦᓯᒐᓱᐊᕐᑐᓄᑦ 
ᑐᓂᔨᒍᑎᖏᓐᓂᒃ ᐱᔭᕇᕐᓯᒪᑦᓯᐊᑐᓂᒃ 
ᐱᓇᓱᐊᕐᑕᐅᔪᑦᓴᒧᑦ ᒪᓂᔨᒍᑎᓂᒃ, 
ᐃᓚᐅᑎᑦᓯᓯᐊᕐᑐᓂᒃ ᖃᐅᔨᒪᔭᐅᑦᓯᐊᕆᐊᓕᓐᓂᒃ 
ᖃᐅᔨᓴᕐᓂᓴᒧᑦ, NMRIRB-ᒃᑯᑦ ᖃᕆᑕᐅᔭᑎᒍᑦ 
ᐱᓇᓱᐊᕐᑕᐅᑎᑦᓯᒐᓱᐊᕐᑐᓄᑦ ᐱᒐᓱᐊᕈᑎᓂᒃ 
ᐊᑐᕐᑕᐅᔪᑦᓴᓂᒃ ᐱᑕᓖᑦ. ᐱᓇᓱᐊᕐᑕᐅᑎᑦᓯᒐᓱᐊᕐᑐᑦ 
ᐊᓪᓚᑕᐅᓯᒪᒍᑎᑖᕆᐊᓖᑦ ᖃᕆᑕᐅᔭᑎᒍᑦ ᑕᑕᕐᓴᓗᒋᑦ 
ᖃᐅᔨᒪᑎᑦᓯᒍᑏᑦ NMRIRB-ᒃᑯᑦ ᐱᓇᓱᐊᕋᔭᕐᒪᑕ 
ᐱᓇᓱᐊᕐᑕᐅᔪᑦᓴᒧᑦ ᖃᐅᔨᓴᕐᓂᒥᒃ. ᐱᒐᓱᐊᕈᑏᑦ 
ᐱᔭᕇᕐᓯᒪᒋᐊᑐᖕᖏᑐᑦ ᓯᕗᓪᓕᐹᒥ ᐱᓇᓱᐊᕐᓂᖏᓐᓂ. 
ᖃᕆᑕᐅᔭᑎᒍᑦ ᐱᓇᓱᐊᕐᑕᐅᑎᑦᓯᒐᓱᐊᕐᑐᒧᑦ 
ᐱᒐᓱᐊᕈᑏᑦ ᑕᑯᔭᐅᒍᓐᓇᑐᑦ NMRIRB-ᒃᑯᑦ 
ᓄᐃᑕᑎᑦᓯᕕᖓᓂ ᐅᕙᓂ: 

https://www.nmrirb.ca/portal/login.aspx

ᓱᓇᓃᒃ ᐊᓪᓗᕆᐊᕈᑎᖃᕆᐊᖃᕐᖃᑦ ᓄᓇᕕᐅᑉ ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ ᓱᓇᓃᒃ ᐊᓪᓗᕆᐊᕈᑎᖃᕆᐊᖃᕐᖃᑦ ᓄᓇᕕᐅᑉ ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᖃᐅᔨᓴᕐᓂᒧᑦ ᐱᕙᓪᓕᐊᑕᐅᓂᖓᓄᑦ?                                                                                                         ᖃᐅᔨᓴᕐᓂᒧᑦ ᐱᕙᓪᓕᐊᑕᐅᓂᖓᓄᑦ?                                                                                                         

ᐱᓇᓱᐊᕐᑕᐅᔪᑦᓴᓕᐅᕐᓂᖅNMRPCᐱᓇᓱᐊᕐᑕᐅᔪᑦᓴᓕᐅᕐᓂᖅ

NMRIRB

ᐱᒐᓱᐊᕈᑎᓂᒃ ᑐᓂᔨᔪᖅ 
ᓄᓇᕕᐅᑉ ᑕᕆᐅᖓᓂ 
ᐸᕐᓀᓂᕐᒧᑦ ᐱᓇᓱᐊᕐᑎᓄᑦ

	x ᖃᐅᔨᓴᓲᑦ ᒪᓕᑦᓯᐊᒪᖔᑕ ᒪᓕᑦᑕᐅᒋᐊᓕᓐᓂᒃ 
ᓄᓇᐅᑉ ᐊᑐᕐᑕᐅᓂᖓᑕ ᐸᕐᓇᑕᐅᒍᑎᖏᓐᓂᒃ, 
ᑐᑭᑖᕐᑕᐅᒋᐊᓖᑦ ᑐᑭᑖᕐᑕᐅᓂᖏᑦ ᐅᕝᕙᓘᓐᓃᑦ 
ᑐᑭᑖᕈᑦᑕᐅᕐᖃᔭᖕᖏᑐᑦ ᐁᑦᑐᑎᐅᓲᑦ ᓄᓇᕕᐅᑉ 
ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ.     

	x ᐸᕐᓇᑕᐅᒍᑎᖃᖕᖏᑐᑦ, ᐁᑦᑐᑎᖃᓲᑦ ᐱᒐᓱᐊᕈᑎᓂᒃ 
ᓄᓇᕕᐅᑉ ᑕᕆᐅᖓ ᓱᕐᕋᑕᐅᓕᕐᒪᖔᑦ 
ᕿᒥᕐᕈᔩᑦ ᑲᑎᒪᔨᖏᓐᓄᑦ (ᕆᐊᑐᖕᖏᑐᐊᕐᒪᑕ 
ᑎᑕᐅᓲᖑᖕᖏᑐᑦ)

ᑐᓂᔭᐅᔪᑦ ᐱᒐᓱᐊᕈᑏᑦ 
ᓄᓇᕕᐅᑉ ᑕᕆᐅᖓ 
ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ 
ᑲᑎᒪᔨᖏᓐᓄᑦ (ᖃᕆᑕᐅᔭᑎᒍᑦ 
ᐱᓇᓱᑦᑕᐅᔪᑦᓴᓕᐅᒍᑎᓂᒃ 
ᐱᒐᓱᐊᒍᑎᑕᓕᒃ)

ᐃᓄᓕᒫᓄᑦ ᖃᐅᔨᑎᑦᓯᒍᑎᒥᒃ 
ᓄᐃᑦᓯᓲᑦ

ᐁᑦᑐᑐᐃᓲᑦ ᐱᒐᓱᐊᕈᑎᓂᒃ

ᓄᐊᑦᓯᓲᑦ 
ᐃᑲᔪᕐᓯᒍᑎᐅᓚᖓᔪᓂᒃ

ᖃᐅᔨᓴᕐᑕᐅᔪᑦ ᐱᒐᓱᐊᕈᑎ 
ᐱᔭᕇᑦᓯᐊᓯᒪᒻᒪᖔᑦ

NMRIRB

ᖃᐅᔨᓴᕈᑎᓂᒃ ᑲᒪᒋᔭᖃᓲᑦ

NMRIRB

ᖃᐅᔨᓴᕐᓂᒧᑦ ᑐᑭᑖᕈᑎᖃᓲᑦ 
ᐊᒻᒪᓗ ᑐᓴᕐᑎᓯᒍᑎᒥᒃ 
ᓄᐃᑦᓯᓱᑎᒃ ᑐᑭᑖᕈᑎᖓᓂᒃ 
ᑐᕐᖃᑕᕐᕕᐅᑉ

ᕿᒥᕐᕈᓂᕐᑕᖃᕆᐊᑐᖕᖏᑐᖅ; 
ᐊᖏᕐᑕᐅᔪᖅ ᒪᓕᒐᖃᕐᑎᓗᒍ

ᕿᒥᕐᕈᔭᐅᓂᖃᒋᐊᓕᒃ

ᐱᒐᓱᐊᒍᑎᒥᒃ ᐅᑎᕐᑎᓯᔪᑦ 
ᐱᓇᓱᑦᑕᐅᔪᑦᓴᓕᐅᕐᓯᒪᔪᒧᑦ 
ᑐᑭᓯᒋᐊᓪᓚᑎᑕᐅᒍᒪᑦᓱᑎᒃ

ᐱᒐᓱᐊᕈᑎ ᐋᕐᕿᒋᐊᕐᑕᐅᒋᐊᓕᒃ 
ᐅᕝᕙᓘᓐᓃᑦ ᖁᔭᓈᕐᑕᐅᓗᓂ

NMRIRB

ᑭᖑᓪᓕᐹᒥᒃ ᑐᑭᑖᕈᑎᒥᒃ 
ᓄᐃᑦᓯᔪᑦ

ᑐᕐᖃᑕᕐᕕᒃ

ᐊᓪᓗᕆᐊᕈᑎ 1 ᐊᓪᓗᕆᐊᕈᑎ 2 ᐊᓪᓗᕆᐊᕈᑎ 3

ᐊᓪᓗᕆᐊᕈᑎ 4 ᐊᓪᓗᕆᐊᕈᑎ 5 ᐊᓪᓗᕆᐊᕈᑎ 6

ᐊᓪᓗᕆᐊᕈᑎ 7 ᐊᓪᓗᕆᐊᕈᑎ 8

ᐊᓪᓗᕆᐊᕈᑎ 1: ᐱᓇᓱᐊᕐᑕᐅᑎᑦᓯᒐᓱᐊᕐᑐᖅ ᐁᑦᑐᐃᓂᖓ ᒪᓂᔨᒍᑎᒥᒃ

ᐱᓇᓱᐊᕐᑕᐅᑎᑦᓯᒐᓱᐊᕐᑐᖅ ᐁᑦᑐᐃᔪᖅ ᐱᓇᓱᐊᕐᑕᐅᔪᑦᓴᒧᑦ ᒪᓂᔨᒍᑎᒥᒃ  
NMRPC-ᒃᑯᓄᑦ ᖃᐅᔨᓴᕐᓂᒧᑦ ᒪᓕᑦᓯᐊᒪᖔᑕ ᐊᒻᒪᓗ 
ᖃᐅᔨᓴᕐᑕᐅᒋᐊᖃᖕᖏᑑᒻᒪᖔᑕ

ᐊᓪᓗᕆᐊᕈᑎ 2: NMRPC-ᒃᑯᑦ ᖃᐅᔨᓴᕐᑐᑦ ᓈᒻᒪᓈᑦᓯᐊᒪᖔᑦ 
ᓄᓇᐅᑉ ᐊᑐᕐᑕᐅᓂᖓᑕ ᐸᕐᓇᓯᒪᐅᑎᖏᓐᓄᑦ

NMRPC-ᒃᑯᑦ ᖃᐅᔨᑎᑕᐅᕋᔭᕐᑐᑦ ᐱᓇᓱᐊᕐᑕᐅᔪᑦᓴᒧᑦ ᒪᓂᔨᒍᑎᒥᒃ 
ᑐᓂᔨᕕᐅᒍᑎᒃ, ᐊᒻᒪᓗ ᓯᕗᓪᓕᐸᐅᓗᑎᒃ ᕿᒥᕐᕈᕋᔭᕐᑐᑦ ᐱᓇᓱᐊᕐᑕᐅᔪᑦᓴᒧᑦ 
ᒪᓂᔨᒍᑎᓂᒃ. ᐱᓇᓱᐊᕐᑕᐅᔪᑦᓴᖅ ᓄᓇᐅᑉ ᐊᑐᕐᑕᐅᓂᖓᑕ ᐸᕐᓇᓯᒪᐅᑎᖏᓐᓂᒃ 
ᐱᑕᖃᓚᖓᑐᐊᕐᐸᑦ, NMRPC-ᒃᑯᑦ ᑐᑭᑖᕋᔭᕐᑐᑦ ᒪᓕᑦᓯᐊᒪᖔᑕ ᓄᓇᐅᑉ 
ᐊᑐᕐᑕᐅᓂᖓᑕ ᐸᕐᓇᓯᒪᐅᑎᖏᓐᓂᒃ ᐊᒻᒪᓗ ᐁᑦᑑᑎᖃᕋᔭᕐᓱᑎᒃ ᑐᑭᑖᕈᑎᒥᒃ 
ᐊᒻᒪᓗ ᐃᒣᓗᖁᔨᒍᑎᒥᒃ NMRIRB-ᒃᑯᓄᑦ ᕿᒥᕐᕈᔭᐅᑎᑦᓯᓂᕐᒧᑦ. ᓄᓇᐅᑉ 
ᐊᑐᕐᑕᐅᓂᖓ ᐱᒍᓐᓇᑎᑦᓯᑐᐃᓐᓇᕆᐊᖃᕐᒥᔪᖅ NMRPC-ᒃᑯᓂᒃ 
ᐊᖏᕐᓂᒥᒃ ᒥᑭᔪᖑᐊᓄᑦ ᐊᑦᔨᒌᖕᖏᑐᓄᑦ. ᓄᓇᐅᑉ ᐊᑐᕐᑕᐅᓂᖓᑕ 
ᐸᕐᓇᓯᒪᐅᑎᖏᑦ ᐱᑕᖃᖕᖏᐸᑕ, ᐃᓘᓐᓇᑎᒃ ᐱᓇᓱᐊᕐᑕᐅᔪᑦᓴᒧᑦ ᒪᓂᔨᒍᑏᑦ, 
ᖃᐅᔨᓴᕐᑕᐅᒋᐊᑐᖕᖏᑐᑦ ᐃᓚᐅᒍᓐᓀᑎᓪᓗᒋᑦ ᐊᕕᑦᑐᓯᒪᔪᓂᒃ 7-1-ᒥ 
ᐊᓪᓚᓯᒪᔪᑦ (ᑐᑭᑖᕐᑕᐅᒪᔪᑦ NMRPC-ᒃᑯᓄᑦ) ᐃᓱᒫᓗᒋᔭᐅᓂᖃᖕᖏᑐᐊᕐᐸᑦ 
ᓱᕐᕃᕙᓪᓕᐊᓂᐅᒐᔭᕐᑐᒥᒃ, NMRPC-ᒃᑯᑦ ᐁᑦᑐᐃᕋᔭᕐᑐᑦ NMRIRB-ᒃᑯᓄᑦ 

1

2

3 ᐊᓪᓗᕆᐊᕈᑎ 3: ᐱᓇᓱᐊᕐᑕᐅᔪᑦᓴᓕᐅᕐᑐᖅ ᐁᑦᑐᐃᔪᖅ ᒪᓂᔨᒍᑎᓂᒃ 
NMRIRB-ᒃᑯᓄᑦ

ᐱᓇᓱᐊᕐᑕᐅᔪᑦᓴᖅ ᒪᓂᔭᐅᒍᑎᖓ NMRIRB-ᒃᑯᓄᑦ 
ᖃᐅᔨᓴᕐᑕᐅᒋᐊᖃᓚᖓᑐᐊᕐᐸᑦ, ᐱᓇᓱᐊᕐᑕᐅᔪᑦᓴᐅᑉ 
ᐱᓇᓱᐊᕐᑕᐅᑎᑦᓯᒐᓱᐊᕐᑎᖓ ᐁᑦᑐᐃᒋᐊᓕᒃ ᐱᓇᓱᐊᕐᑕᐅᔪᑦᓴᖁᑎᒥᓂᒃ 
NMRIRB-ᒃᑯᑦ ᖃᕆᑕᐅᔭᑎᒍᑦ ᐱᓇᓱᐊᕐᑕᐅᑎᑦᓯᒐᓱᐊᕐᑑᑉ 
ᐱᒐᓱᐊᕈᑎᑦᓴᖏᓐᓄᑦ: 

https://www.nmrirb.ca/portal/login.aspx

↪

ᓴᐳᑦᔨᓂᕐᒥᓂᒃ ᐅᖃᕐᓗᑎᒃ ᐅᕝᕙᓘᓐᓃᑦ 
ᓴᐳᑦᔨᖏᓐᓂᒥᓂᒃ ᐱᓇᓱᐊᕐᑕᐅᒐᓱᐊᕐᑐᒧᑦ 
ᐱᒐᓱᐊᕈᑎᓂᒃ; 

ᓀᓪᓕᑎᕐᓯᒪᔪᓂᒃ ᑐᑭᓯᒪᔭᒥᓂᒃ 
ᐱᓇᓱᐊᕐᑕᐅᒐᓱᐊᕐᑐᒧᑦ ᒪᓂᔨᒍᑎᒧᑦ;  

ᓀᓪᓕᑎᕐᓯᒪᔪᓂᒃ ᒪᓕᒐᑦᓴᓕᐅᕐᑎᐅᓂᕐᒥᓄᑦ 
ᐱᓇᓱᐊᕐᑕᒥᓂᒃ ᐊᒻᒪᓗ/ᐅᕝᕙᓘᓐᓃᑦ 
ᑎᓕᔭᐅᒪᐅᑎᒥᓂᒃ;  

ᖃᐅᔨᒪᑎᑦᓯᓗᑎᒃ ᐊᖏᕐᑎᐅᓂᕐᒥᓂᒃ;  

ᑐᑦᓯᕋᕐᓗᑎᒃ ᐃᓚᒋᐊᕆᒍᑎᐅᒐᔭᕐᑐᒥᒃ 
ᑐᑭᓯᒪᒍᑎᒥᒃ;

ᐃᓱᒫᓗᒋᔭᒥᓂᒃ ᐅᖃᕐᓗᑎᒃ 
ᓱᕐᕋᑕᐅᓂᐅᑐᐃᓐᓇᕆᐊᓕᒻᒧᑦ;  

ᒪᓕᒐᕆᔭᐅᖁᔭᒥᓂᒃ ᐊᖏᖃᑎᒌᓐᓂᒧᑦ 
ᐃᓚᐅᑎᓪᓗᒋᑦ ᐃᑉᐱᒋᔭᖃᕐᓂᖅ ᐊᒻᒪᓗ 
ᓱᒃᑯᑎᑦᓯᑌᓕᓂᖅ. 

ü

ü

ü

ü

ü

ü

ü

ᐅᖃᐅᓯᑦᓴᖏᑦ ᐃᒣᑦᑐᓂᒃ ᐱᑕᖃᕈᓐᓇᑐᑦ 
ᑭᓯᐊᓂ ᑕᒃᑯᓄᖓᑐᐃᓐᓇᐅᖏᑦᑐ 
ᕈᓐᓇᒥᑦᓱᑎᒃ: 

ᐊᓪᓗᕆᐊᕈᑎ 5: ᐃᓄᓕᒫᑦ ᐃᓚᐅᓂᖏᑦ

ᐱᔭᕇᑦᓯᐊᓯᒪᓂᖓ ᑐᑭᑖᕐᑕᐅᐸᑦ ᐱᓇᓱᐊᕐᑕᐅᒐᓱᐊᕐᑐᒧᑦ ᒪᓂᔨᒍᑎᒧᑦ, ᐁᑦᑑᑎᐅᒐᔭᕐᑐᖅ ᐃᓘᓐᓇᖏᓐᓄᑦ ᑐᓂᔨᕕᐅᒋᐊᓕᓐᓄᑦ 
ᑭᒡᒐᑐᕐᑎᓄᑦ ᓄᓇᓕᓐᓂ, ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ, ᒪᑭᕝᕕᑯᓐᓄ ᑎᓕᔭᐅᒪᔪᑦ ᑎᒥᐅᔪᖅ, 
ᓄᓇᓕᖓᓂ ᓄᓇᕕᒻᒥ ᐆᒪᔪᓕᕆᔩᑦ ᑲᑐᑦᔨᖃᑎᒌᖏᑦ (LNUKs), ᓄᓇᓕᖓᓂ ᑲᕙᒫᐱᒃᑯᑦ ᑲᑎᒪᔨᖏᑦ, ᑲᕙᒪᑐᖃᒃᑯᑦ 
ᐊᒻᒪᓗ ᓄᓇᓕᓕᒫᓂ ᑲᕙᒪᖓᑕ ᐱᓇᓱᕝᕕᖏᑦ, ᐊᓯᓕᒫᖏᓪᓗ ᐱᓇᓱᐊᕐᑐᑦ ᐃᒻᒥᒎᓈᕐᑎᑐᓪᓘᓐᓃᑦ ᑲᑎᒪᔨᖏᑦᑕ 
ᖃᐅᔨᒪᑎᑕᐅᒋᐊᖃᕐᑐᕆᔭᖏᑦ, ᖃᐅᔨᒪᔭᐅᒋᐊᓖᑦ ᐊᒻᒪᓗ ᐊᓪᓚᖃᑦᑕᐅᑎᓃᑦ ᐱᓇᓱᐊᕐᑕᐅᔪᑦᓴᒨᓕᖓᔪᒧᑦ ᒪᓂᔨᒍᑎᒧᑦ 
ᖃᕆᑕᐅᔭᑎᒍᑦ ᐱᑐᑦᓯᒪᕕᖓᓂ NMRIRB-ᒃᑯᑦ ᐃᓄᓕᒫᓄᓕᖓᔪᖅ ᓇᓗᓀᕐᓯᓂᕐᒧᑦ ᐅᕙᓂ:    
http://www.nmrirb.ca/registry/  ᐱᓇᓱᐊᕐᑕᐅᔪᒧᑦ ᑌᑦᓱᒧᖓᓪᓗᑯᐊᐱᒃ ᐊᓪᓚᓯᒪᐅᑎᖏᓐᓂ.

ᑲᑎᒪᔩᑦ ᐊᓪᓚᑖᕐᑕᑐᑦᓴᓄᑦ ᐊᓪᓚᓯᑕᐅᓯᒪᔪᑦ ᐊᐱᕆᔭᐅᒐᔭᕐᑐᑦ ᐅᖃᐅᓯᑦᓴᒥᓂᒃ ᐊᓪᓚᖁᔭᐅᓗᑎᒃ ᐱᓇᓱᐊᕐᑕᐅᔪᑦᓴᒧᑦ 
ᒪᓂᔨᒍᑎᓂ ᖃᐅᔨᒪᔭᒥᓂᒃ ᑌᑲᓂ ᓄᓇᓕᒻᒥ, ᖃᐅᔨᒪᔨᐅᕕᒻᒥᓄᑦ, ᐊᒻᒪᓗ ᐅᓪᓗᕆᒋᐊᓕᖏᑦᑕ ᐃᓗᐊᓂ, ᐱᖓᓱᐃᑦ 
ᐱᓇᓱᐊᕈᓯᐅᕙᓪᓗᓲᑦ (3). 

ᐊᓪᓗᕆᐊᕈᑎ 6: ᖃᐅᔨᓴᕐᓂᐅᑉ ᕿᒥᕐᕈᔭᐅᓂᖏᑦ

ü

ᐅᖃᐅᓯᑦᓴᕆᔭᐅᔪᑦ ᐱᔭᐅᔪᕕᓂᐅᑉᐸᑕ ᐊᓪᓚᑖᕆᐊᓖᑦ ᐊᓪᓚᓯᒪᔪᖁᑎᖏᓐᓃᑐᓂᑦ ᐊᒻᒪᓗ ᐊᓯᖏᑦ ᑐᑦᓯᕋᐅᑎᕕᓂᐅᔪᑦ 
ᑐᓴᐅᒪᔭᐅᒋᐊᓕᓐᓂᒃ ᑎᑭᑦᑐᕕᓂᐅᑉᐸᑕ, NMRIRB-ᒃᑯᑦ ᖃᐅᔨᓴᕋᔭᕐᑐᑦ ᐱᓇᓱᐊᕐᑕᐅᔪᑦᓴᐅᑉ ᒪᓂᔭᐅᒍᑎᖏᓐᓂᒃ 
ᓱᕐᕃᓂᖃᑐᐃᓐᓇᕆᐊᖃᕐᒪᖔᑦ ᐊᖏᔪᒥᒃ ᑌᒣᒻᒪᑦ ᕿᒥᕐᕈᔭᐅᒋᐊᖃᕋᔭᕐᑐᑦ ᐅᑯᓇᓂ ᓇᓪᓕᑐᐃᓐᓇᖏᑦᑕ ᐊᑖᒍᑦ ᐊᕕᑦᑐᓯᒪᔪᑦ 5 
ᐅᕝᕙᓘᓐᓃᑦ 6 ᐊᓪᓚᓯᒪᔪᓂ 7-ᒥ NILCA-ᒃᑯᓂ. 

ᖃᐅᔨᓴᕐᓂᐅᕐ ᕿᒥᕐᕈᔭᐅᓂᖏᓐᓂ, NMRIRB-ᒃᑯᑦ ᐅᑯᓂᖓ ᐃᓱᒪᒋᔭᖃᕋᔭᕐᑐᑦ: ᐱᔭᕇᑦᓯᐊᓯᒪᓂᖏᓐᓂᒃ 
ᐱᓇᓱᐊᕐᑕᐅᒐᓱᐊᕐᑑᑉ ᒪᓂᔭᐅᒍᑎᖏᑦ; ᑐᓴᐅᒪᔭᐅᒋᐊᓕᓐᓂᒃ ᐱᑕᖃᕆᐊᓪᓚᕆᐊᖃᕐᓂᖏᓐᓄᑦ ᑐᑦᓯᕋᕈᑎᓂᒃ ᐊᓪᓚᑖᕐᓯᒪᔪᓂᑦ; 
ᐅᖃᐅᓯᑦᓭᑦ ᐊᒻᒪᓗ ᑐᓂᔨᒍᑏᑦ ᐊᓪᓚᑖᕐᓯᒪᔪᓂᑦ; ᐆᒪᔪᐃᑦ ᐃᓂᖏᑦᑕ ᓱᕐᕋᑕᐅᓂᕆᒐᔭᕐᑕᖏᓐᓂᒃ ᐊᒻᒪᓗ ᐊᕙᑎᒧᑦ 
ᓱᕐᕃᓂᐅᒐᔭᕐᑐᑦ ᓱᓇᓪᓗᑯᐊᐱᐅᓂᖏᑦ; ᓱᕐᕃᓂᐅᒐᔭᕐᑐᑦ ᓱᒃᑰᑌᓕᑎᑕᐅᒍᓐᓇᐸᑕ ᒪᓕᒐᑎᒍᑦ ᐊᖏᖃᑎᒌᒍᑎᑎᒍᑦ; 
ᐃᑉᐱᒋᔭᐅᒋᐊᖃᕐᓂᖓᓗ.

NMRIRB-ᒃᑯᑦ ᖃᐅᔨᑎᑦᓯᔪᕕᓂᐅᑉᐸᑕ ᑎᑭᑕᐅᓂᕕᓂᕐᒥᓄᑦ ᐱᓇᓱᐊᕐᑕᐅᔪᕐᓴᐅᑉ ᒪᓂᔭᐅᒍᑎᖓᓂᒃ, NMRIRB-ᒃᑯᑦ 
ᖃᐅᔨᓴᕐᓂᖃᕋᔭᕐᑐᑦ ᐱᔭᕇᑦᓯᐊᓯᒪᒻᒪᖔᑦ ᖃᐅᔨᒪᔭᐅᒋᐊᓖᑦ ᒪᓂᔨᒍᑎᒥ ᐊᓪᓚᑕᐅᓯᒪᔪᑦ ᐊᕕᑦᑐᓯᒪᔪᓂ 6-ᒥ ᑕᒃᑲᓂ ᒪᓕᒐᕐᒥ. 
NMRIRB-ᒃᑯᑦ ᐱᓇᓱᑦᑎᖏᑦ ᐊᓪᓚᕕᖃᕋᔭᕐᑐᑦ ᐱᓇᓱᐊᕐᑕᐅᑎᑦᓯᒐᓱᐊᕐᑐᒧᑦ ᐊᖏᕐᑎᓂᓪᓗ ᐃᓚᑰᒍᑎᖏᓐᓄᑦ ᐊᒻᒪᓗ 
ᖃᓄᖅ ᐋᕐᕿᒋᐊᕐᑕᐅᒍᓐᓇᕋᔭᕐᒪᖔᑦ ᑲᔪᓯᓚᐅᕋᑎᒃ ᕿᒥᕐᕈᑎᑦᓯᓂᕐᒥᒃ.

ᐊᓪᓗᕆᐊᕈᑎ 4: ᖃᐅᔨᓴᕐᑐᑦ ᐱᔭᕇᑦᓯᐊᓯᒪᒻᒪᖔᑕ4

ᐊᓪᓗᕆᐊᕈᑎ 7: ᑐᑭᑖᕐᑕᐅᓂᖓ ᐊᒻᒪᓗ ᐃᒣᓘᖁᔨᒍᑎ

ᑲᑎᖕᖓᔩᑦ ᑐᑭᑖᕐᑐᕕᓂᐅᑐᐊᕐᐸᑕ ᒪᓂᔨᒍᑎ ᐱᕙᓪᓕᐊᑕᐅᒍᓐᓇᓂᖓᓂᒃ ᐊᓪᓗᕆᐊᕈᑎᒃ 5 ᐅᕝᕙᓘᓐᓃᑦ 6-ᑰᕈᓐᓀᓗᑎᒃ 
ᕿᒥᕐᕈᔭᐅᓂᖓ, ᑐᕐᖃᑕᕐᕕᒃ ᐱᕙᓪᓕᐊᑎᑦᓯᒍᓐᓇᑐᖅ ᐱᓇᓱᐊᕋᔭᕐᑐᖅ ᐅᕝᕙᓘᓐᓃᑦ ᕿᒥᕐᕈᔭᐅᔪᑦᓴᓕᐅᕐᓗᓂ. 

ᑲᑎᖕᖓᔨᖏᑦ ᑐᑭᑖᕐᑐᕕᓂᐅᑉᐸᑕ ᐃᓄᓕᒫᑦ ᕿᒥᕐᕈᕆᐊᖃᕐᓂᖏᓐᓂᒃ, ᑐᕐᖃᑕᕐᕕᒃ ᑐᑭᑖᕈᓐᓇᑐᖅ ᐊᐅᓪᓚᑎᑦᓯᓗᓂ 
ᐱᓇᓱᐊᕐᑕᐅᔪᑦᓴᒧᑦ ᒪᓂᔨᒍᑎᓂᒃ NMRIRB-ᒃᑯᓄᓘᓐᓃᑦ ᕿᒥᕐᕈᖁᓗᒋᑦ ᐊᓪᓗᕆᐊᕈᑎᐅᑉ 5 ᐊᑖᒍᑦ ᐊᓪᓚᓯᒪᔪᓂ 7-ᒦᑦᑐᓂ, 
ᐅᕝᕙᓘᓐᓃᑦ ᑲᕙᒪᑐᖃᒃᑯᑦ ᕿᒥᕐᕈᔨᐅᓂᕐᒧᑦ ᑲᑎᒪᔨᖏᓐᓄᑦ ᕿᒥᕐᕈᓚᖓᑎᓪᓗᒋᑦ ᐊᓪᓗᕆᐊᕈᑎᐅᑉ 6 ᐊᑖᒍᑦ ᐊᓪᓚᓯᒪᔪᓂ 
7-ᒦᑦᑐᓂ. ᐊᕕᑦᑐᓯᒪᔪᑦ 7.4.7 ᑎᓕᔨᐅᑎ ᑐᕐᖃᑕᕐᕕᒥᒃ ᑐᑭᑖᕆᐊᖃᕐᓂᖓᓂᒃ ᑖᑦᓱᒧᖕᖓᓕᖓᔪᒧᑦ ᒪᓕᒐᕐᒥᒃ, ᐃᓚᐅᑎᓪᓗᒋᑦ 
ᑲᓇᑕᓕᒫᒥ ᐊᒻᒪᓗ ᓄᓇᓕᓐᓂ ᐱᒍᒪᔭᖏᑦ ᒪᓕᓪᓗᒋᑦ ᑐᑭᑖᕆᓕᕈᑎᒃ.

ᑲᑎᖕᖓᔩᑦ ᑐᑭᑖᕋᔭᕐᑐᑦ ᒪᓂᔨᒍᑎ ᐅᑎᕐᑎᑕᐅᒋᐊᖃᕐᓂᖓᓂᒃ ᑐᑭᓯᓇᓕᕐᑎᑕᐅᒋᐊᖃᕐᓂᖓᓄᑦ, ᑐᕐᖃᑕᕐᕕᒃ 
ᐅᑎᕐᑎᓯᒐᔭᕐᑐᖅ ᒪᓂᔭᐅᒍᑎᒥᒃ ᐱᓇᓱᐊᕐᑕᐅᑎᑦᓯᒐᓱᐊᕐᑐᒧᑦ ᑐᑭᓯᓇᓕᕐᑎᑕᐅᓂᑦᓴᖓᓄᑦ ᐊᒻᒪᓗ ᑐᓂᔭᐅᒋᐊᑦᓯᐊᓂᑦᓴᖓᓄᑦ.

ᑲᑎᒪᔩᑦ ᑐᑭᑖᕐᑐᕕᓂᐅᑉᐸᑕ ᐱᒐᓱᐊᕈᑎ ᐋᕐᕿᒋᐊᕐᑕᐅᒋᐊᖃᕐᓂᖓᓂᒃ ᓴᒃᑯᑕᐅᓗᓂᓘᓐᓃᑦ, ᑐᕐᖃᑕᕐᕕᒃ, 
ᖃᐅᔨᒋᐊᕐᕕᖃᕐᓗᓂ NMRIRB-ᒃᑯᓂᒃ, ᐅᑎᕐᑎᓯᒍᓐᓇᑐᖅ ᐱᒐᓱᐊᕈᑎᒥᒃ ᐱᓇᓱᐊᕐᑕᐅᑎᑦᓯᒐᓱᐊᕐᑐᒧᑦ 
ᐋᕐᕿᒋᐊᕐᑕᐅᖁᔨᓗᓂ ᐁᑦᑑᑎᐅᒋᐊᓪᓚᓂᑦᓴᖓᓄᑦ, ᐱᓇᓱᐊᕐᑕᐅᔪᒥᒃ ᕿᒥᕐᕈᔭᐅᓂᑦᓴᖓᓄᑦ, ᐅᕝᕙᓘᓐᓃᑦ ᖃᐅᔨᑎᑦᓯᓗᓂ 
ᐱᓇᓱᐊᕐᑕᐅᑎᑦᓯᒐᓱᐊᕐᑐᒥᒃ ᐱᓇᓱᐊᕐᑕᐅᔪᑦᓴᖅ ᓴᒃᑯᑕᐅᒋᐊᖃᕐᓂᖓᓂᒃ.

7

8 ᐊᓪᓗᕆᐊᕈᑎ 8: ᑐᕐᖃᑕᕐᕕᐅᑉ ᑐᑭᑖᕈᑎᖓ

NMRIRB-ᒃᑯᑦ ᐱᔭᕇᕐᑐᕕᓂᐅᑉᐸᑕ ᖃᐅᔨᓴᕐᓂᒧᑦ ᕿᒥᕐᕈᓂᕐᒥᒃ, ᑐᑭᑖᕈᓐᓇᑐᑦ ᐊᑕᐅᓯᕐᒥᒃ ᐅᑯᓇᓂ ᓯᑕᒪᓂ ᑐᑭᑖᕈᑎᓂ 
ᒪᓕᓪᓗᒋᑦ NILCA ᐊᕕᑦᑐᓯᒪᔪᑦ 7.4.4-ᒥ:

ᓇᓪᓕᑳᒐᖅ ᓯᕗᓪᓕᖅ - ᕿᒥᕐᕈᔭᐅᒋᐊᑐᖕᖏᑐᖅ. 
NMRIRB-ᒃᑯᑦ ᒪᓕᑦᑕᐅᒋᐊᓕᓐᓂᒃ ᐊᖏᖃᑎᒌᒍᑎᓂᒃ 
ᑖᒃᑯᓄᖕᖓᓕᖓᔪᓂᒃ ᐃᓚᐅᑎᑦᓯᑐᐃᓐᓇᕆᐊᓖᑦ 
ᐊᖏᕈᑎᒥᓄᑦ. 

ᓇᓪᓕᑳᒐᖅ ᐱᖓᔪᖓ - ᒪᓂᔨᒍᑎ ᐅᑎᕐᑎᑕᐅᔪᖅ 
ᑐᑭᓯᓇᓕᕐᑎᑕᐅᒋᐊᖃᕐᓂᖓᓄᑦ. ᐱᓇᓱᐊᕐᑕᐅᔪᑦᓴᒧᑦ ᒪᓂᔭᐅᒍᑎ 
ᐋᕐᕿᓱᕐᑕᐅᒪᑦᓯᐊᖏᑦᑐᖅ ᖃᐅᔨᓴᕐᑕᐅᓯᐊᕆᐊᖃᕐᓂᖓᓄᑦ,  
NMRIRB-ᒃᑯᑦ ᐅᑎᕐᑎᓯᒐᔭᕐᑐᑦ ᐱᓇᓱᐊᕐᑕᐅᑎᑦᓯᒐᓱᐊᕐᑐᒧᑦ 
ᑐᑭᓯᓇᓕᕐᑎᑕᐅᑦᓯᐊᕆᐊᖃᕐᓂᖓᓄᑦ.

ᓇᓪᓕᑳᒐᖅ ᑐᖓᓕᖓ - ᕿᒥᕐᕈᔭᐅᒋᐊᓕᒃ.  
NMRIRB-ᒃᑯᑦ ᓇᓗᓀᕐᓯᔪᑦ ᐊᒻᒪᓗ ᓄᐃᑦᓯᓱᑎᒃ 
ᐃᓱᒫᓗᑎᒥᒃ ᐃᓱᒪᒋᔭᐅᒋᐊᓕᒻᒥᒃ ᕿᒥᕐᕈᓂᕐᒥ. 

ᓇᓪᓕᑳᒐᖅ ᓯᑕᒪᖓ - ᒪᓂᔨᒍᑎ ᐋᕐᕿᒋᐊᕐᑕᐅᔪᖅ 
ᐅᕝᕙᓘᓐᓃᑦ ᖁᔭᓈᕐᑕᐅᔪᖅ. ᐱᐅᖕᖏᑐᒥᒃ 
ᓱᕐᕃᑐᐃᓐᓇᕆᐊᖃᕐᓂᖓᓄᑦ ᐱᓇᓱᐊᕐᑕᐅᔪᑦᓴᐅᑉ 
ᒪᓂᔭᐅᒍᑎᖓ ᐱᐅᒋᔭᐅᖕᖏᑐᖅ 
ᐋᕐᕿᒋᐊᕐᑕᐅᒋᐊᖃᓚᕿᔪᖅ ᑯᔭᓈᕐᑕᐅᓗᓂᓘᓐᓃᑦ, 
NMRIRB-ᒃᑯᑦ ᖃᐅᔨᑎᑦᓯᕋᔭᕐᑐᑦ ᑐᕐᖃᑕᕐᕕᒥᒃ.

NMRIRB-ᒃᑯᑦ ᐁᑦᑐᐃᕋᔭᕐᑐᑦ ᖃᐅᔨᓴᕐᓂᒥᓄᑦ 
ᑐᑭᑖᕈᑎᒥᓄᑦ ᑐᓴᕐᑎᓯᒍᑎᓂᒃ ᑐᕐᖃᑕᕐᕕᒧᑦ, 
ᐱᓇᓱᐊᕐᑕᐅᑎᑦᓯᒐᓱᐊᕐᑐᒧᑦ, ᐊᒻᒪᓗ 
ᖃᕆᑕᐅᔭᒨᕐᓗᒍ ᑐᓴᕐᑎᓯᒍᑎᖓ NMRIRB-ᒃᑯᑦ 
ᐃᓄᓖᒫᓅᓕᖓᔪᓄᑦ ᓇᓗᓀᕐᑕᐅᕕᖓᓂ ᐅᕙᓂ: 

http://www.nmrirb.ca/registry/ 

ᐊᑦᔨᓕᐊᕕᓂᖅ ᐆᒧᖓ:  Nellie Amidlak

ᒪᓕᒐᖅ 1: ᐃᓘᓐᓈᒍᑦ ᑕᑯᒋᐊᕐᓂᖅ

ᒪᓕᒐᖅ 3: ᕿᒥᕐᕈᓂᐅᑉ ᐱᕙᓪᓕᐊᔭᐅᓂᖓ

ᒪᓕᒐᖅ 4:  ᐱᓇᓱᐊᕐᑕᐅᔪᒥᒃ ᑲᒪᒍᑏᑦ ᐱᓇᓱᐊᕐᑕᐅᔪᒥᒃ ᑲᒪᒍᑏᑦ 

ᒪᓕᒐᖅ 5: ᖃᐅᓯᕐᑕᖏᑦ ᐊᒻᒪᓗ ᑐᑭᖏᑦ

ᓄᓇᕕᐅᑉ ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᑦ
ᐳᕐᑐᓂᕐᓴᓂ ᑐᑭᓱᒧᐊᑦᑎᓯᔨ
CP 509, Kuujjuaq, Quebec
J0M 1C0

ᐅᖄᓚᐅᑎᖓ:  819.964.0888
ᓱᑲᑦᑐᑰᕈᑎᖓ: 819.964.0241
info@nmrirb.ca

ᖃᕆᑕᐅᔭᑎᒍᑦ ᐱᑐᑦᓯᒪᒍᑎᖓ: www.nmrirb.ca
ᓇᓗᓀᕐᑕᐅᒍᑎᖓ: www.nmrirb.ca/registry/

ᓱᓇᒋᐊᓪᓓᑦ ᑐᓴᐅᒪᔭᐅᒋᐊᓪᓚᕆᐊᓖᑦ NMRIRB-ᒃᑯᓂ ᐱᓇᓱᐊᕐᓂᖏᓐᓂᒃ ᐊᑐᐃᓐᓇᐅᕙᑦ? ᓱᓇᒋᐊᓪᓓᑦ ᑐᓴᐅᒪᔭᐅᒋᐊᓪᓚᕆᐊᓖᑦ NMRIRB-ᒃᑯᓂ ᐱᓇᓱᐊᕐᓂᖏᓐᓂᒃ ᐊᑐᐃᓐᓇᐅᕙᑦ? 

ᖃᐅᔨᒋᐊᕐᕕᒋᓗᒋᑦ NMRIRB-ᒃᑯᑦ                                                                                                              ᖃᐅᔨᒋᐊᕐᕕᒋᓗᒋᑦ NMRIRB-ᒃᑯᑦ                                                                                                              


